
2011ел.


...Әйтерсең келәм җәелгән, 

Ямь – яшел иркен болын.

Акбүз атта очам, чәчем

Тирбәлә дулкын – дулкын.

            Назлы җил битемнән сөя,

            Өстемдә ап – ак күлмәк.

            Алсу ирендә елмаю...

            Уянып китәм кинәт.

                       Сихри төшемне юрадым: 

                       Чынга ашар хыялым.

                       Җанда өмет, иңнәремдә

                       Очар канат тоямын.

                              Әти – әни фатихасы

                              Юлымда ныклы терәк.

                              -Ак юл, максатыңа иреш!-

                              Укытучымнан теләк.

                       Балкып чакыра үзенә

                       Гүя бәхет йолдызы.

                       Колач җәеп каршылады

                       Казан хыялый кызны.

            Чал тарихлы гүзәл калам,

            Җемелдәшә утлары.

            Ишекләре киң ачылган,

            Дәшә уку йортлары.

КДПИ – белем иле,

Кулымда ачкычлары.

Яңа үрләргә юл салды

Институт баскычлары. 

        Яшьлекнең иң гүзәл чоры - шаулы студент еллары, язгы ташкындай ургылып, сизелмичә дә үтеп китте. Атаклы педагогларның тәҗрибәләрен, эш алымнарын өйрәнеп, төпле киңәшләрен якты маяк итеп, алга ымсындырган хезмәт юлына сәфәр чыктык.
                           ...Ашкындым мин туган авылыма

                           Кулыма алгач та дипломны.

                           Туган як үзе көч биргәндер,

                           Башлаганда хезмәт юлымны.

       Ата – бабалардан калган рухи мираска, тормыш тәҗрибәсенә таянып, газиз әти – әнием сабый чактан безнең йөрәкләргә тиңсез хәзинә – гүзәл тәрбия үрнәген салган. Халык педагогикасына нигезләнеп, олы – кечегә ярдәмчел, шәфкатьле, итагатьле, намуслы булырга; һәр адымның алдын – артын үлчәп атларга; җирдәге матурлыкны тоеп сокланырга; туган илне өзелеп яратырга; авырлыклар каршында югалып калмаска, алдагы көнгә өмет белән яшәргә өйрәткәннәр. Нәкъ шул вакытта күңел сандыгына УКЫТУЧЫ өчен  кирәкле тәүге энҗе бөртекләре салынган. 
         23 ел укытучы булып эшләү дәверендә, бала күңеленә юл салу, аның күкрәк читлегендә белемгә сусап тыпырчынган нәни йөрәгенә ачкыч табу өчен, данлыклы педагогларыбыз Ушинский, Сухомлинский хезмәтләренә еш мөрәҗәгать ителде. Атаклы мәгърифәтчеләребез Каюм Насыйри, Ризаэтдин Фәхретдиннәрнең асыл фикерләре, гаҗәеп тиңсез хәзинә булган тәрбия китаплары хезмәтемдә алыштыргысыз терәк, алар һәрчак кул астында. Милләттәшләремнең бөеклеге белән чиксез горурланып, бүгенге көндә дә мәгънәсен югалтмаган әдәп-әхлак белән сугарылган, гасырлар аша безгә килеп ирешкән хезмәт җимешләренә таң калып кулланам мин аларны.
         Көшелләргә өелгән иген – икмәк,  ишелеп уңган яшелчәләр, кып – кызыл сусыл алмаларыннан башларын түбән игән алмагачлар һәм төрле – төрле җылы төсләр белән бизәнгән алтын көзнең тәүге көне балаларны БЕЛЕМ ИЛЕнә алып керә. Мул уңышлар белән тулы туган җир “табын”ы,  “инә белән кое казучылар”ны яңадан – яңа җиңүләргә рухландырып, төпле белем, яхшы тәрбия алырга өнди. [image: image2.jpg]

         Ярый ла,  алтын көз ефәк пәрәвезләр очкан “әбиләр чуагы”ннан гына торса. Юк шул. Үзәкләргә үтәрлек ачы җилләре белән елак яңгырлары да бар. Янәшәңдә якын дуслар,  күз карашыңнан да сине аңлаучы, җил  - давыллардан калкан сыман  ышыклаучы укытучың булса, беркайчан да кара көзләргә кертми. Шулар ярдәмендә тормыш давылларына бирешмәслек булып, ныгып үсә яшь буын. Фәнис абый Яруллин сүзләре белән әйтсәк: “Җилкәннәр җилдә сынала”. Аз гына кыенлыкка да түзмичә сыгылып төшмәс өчен, балаларга нык ихтыяр көченә ия булырга кирәк. Ә аңа тырыш хезмәт, спорт белән дус булу нәтиҗәсендә ирешергә мөмкин. Шуңа да балаларга белем белән бергә хезмәт тәрбиясе бирү мөһим. Атаклы совет педагогы Антон Семенович Макаренко хезмәтләренә күз салгач та, бу тәрбиянең ни дәрәҗәдә әһәмиятле урын алып торуын ачыктан – ачык күрәбез. 

          Шулай ук, спорт белән шөгыльләнгән укучылар үзләренең сәламәтлеген арттыру өстенә, нык характерлы, көчле шәхес булып формалашалар. Юкка гына быел Татарстанда спорт һәм сәламәт яшәү рәвеше елы дип игълан ителмәде. Чыныгып үскән буын авырлыклар каршында югалып калмас. 

          Гомумән, мәктәп елларын ел фасылларының чиратлашып алмашулары белән тиңлим мин. Йомшак кына яуган ап–ак карлар күңелгә пакълык өсти. Аклыкка төренгән татлы хыяллар, якты уйлар кояш нурларында энҗедәй җемелдәшкән кар  бөртекләрен хәтерләтәләр. Ап–ак бәскә төренеп купшыланган табигать манзарасы кеше күңелендә иң саф хисләрне генә уятадыр. Балалар йөрәгендә урын алган намус, гаделлек кебек сыйфатлар да шул гүзәллеккә сокланып туадыр. Гомумкешелек  тәҗрибәсенә нигезләнгән халык педагогикасы да “кышкы сафлык” ны үзенә туплагандай тоела миңа. Ата–бабаларыбыз күп гасырлар дәвамында җыйналган инсафлылык, тәүфыйклылык, гадилек  һәм башка әхлакый сыйфатларны тәрбияләү буенча гаять бай тәҗрибәләрен буыннан буынга тапшырып килгәннәр. Ул байлыкны сандыкка ничек салмыйсың инде.
         Иксез – чиксез киңлеккә омтылган  чана эзләренә күз салгач, мәктәп белән гаиләнең һәрвакыт иңне-иңгә куеп, аңлашып эшләве нәтиҗәсендә генә туры юл сала алуларын, күркәм тәрбия үрнәге булдыруларын ачык күреп була.  Кискен борылышларда чана сыңар табанында гына калса, бик тиз әйләнеп капланырга мөмкин. Шуңа да мәктәп белән гаиләнең  бербөтен  булып, уртак фикергә килеп эшләвен хуплыйм. Оста педагог бу очракта да тиешле юнәлеш сайлап алырга тиеш. “Уңышка юл” программасын тормышка ашырып, гаиләләр белән мәктәпнең аерылгысыз тәрбия алып баруына ирешәбез. 
          Кышкы бураннарның озын көйләрен, серле әкиятләрен тыңлап, калын юрган астында йокымсыраган җир шаулап торган язга әзерләнә. Ярсулы ташкыннар, яз исенә күмелгән җиһан яшәү дәртенә урала. Кар сулары белән туенган җир куенына, күпереп торган буразналарга таза орлыкларны игенчеләрнең нык куллары сала. Ә укытучы бала күңеленә белем, тәрбия орлыкларын чәчә. Җәмгыятьтәге тотрыксызлык котырынган бураннардан да, актарылып аккан  язгы ташудан да хәтәррәк. Шул шартларда яшь буында ышаныч уяту, укучыларны заман сулышын тоеп яшәргә өйрәтү укытучының педагогик осталыкка ия булуыннан тора. Янәшәмдә һәрчак ярдәм кулын сузарга әзер торган тәҗрибәле хезмәттәшләрем булганда барлык сынауларны да җиңеп була.
          Шау чәчәккә күмелгән җимеш агачларына тормыш кыраулары төшмәсен өчен, учак ягып йөргән бакчачыга тиңлим мин укытучыны. Яман гадәтләр, наркомания аша үзенең мәкерле ятмәсен үргән кара бизнес упкыныннан киләчәк буынны йолып калу бурычы бүген тулысынча баш калкытты. Сизгер акыл, ягымлы мөнәсәбәт, яз сулышына тиң назлы караш, тирән белем белән коралланган укытучы  чираттагы сынауларны да уңышлы җиңәр дип ышанам. Еллар дәвамында тулыланган педагогик хәзинә сандыгы, бу очракта да байлыгын кызганмас.
          Җылы җәйнең иркен болыннарына сибелгән аллы–гөлле чәчәкләрне хәтерләтә миңа балалар. Балланып пешкән җиләк–җимешләргә тиң алар. Хезмәтеңнең нәтиҗәсен күреп, укучыларың турында җылы сүз ишетүдән дә олырак бәхет юктыр. Балалары мәктәп бусагасыннан атлап чыкканнан соң күренә укытучы тырышлыгының җимешләре. Класс җитәкчесе булып эшләгән еллар саны да 20гә җитә. Шул чорда күпме “кошлар”ымны оядан очырырга туры килде. 

Мин, укучым, синең иңнәреңә 

Ак канатлар куйдым очарга.

Тормыш сынауларын үтәсең бар,

Туры килер сиңа чыдарга.

Ак җилкәннәр куйдым корабыңа,

Әзерме син юлга чыгарга?!

Түземлек һәм көч җый күкрәгеңә,

Җилкәннәр бит җилдә сынала.

         Тормыш диңгезендә югалмыйча, упкыннарга юлыкмыйча, матур тормыш корган, үз юлын тапкан укучыларымны күреп, алар турында яхшы хәбәрләр ишетсәм чиксез шатланам. 
         Туган илгә лаеклы алмаш үстерүдә үз өлешеңне тою, күңелдә чиксез горурлык хисе тудыра. Ата–ана баласының уңышлары өчен ничек сөенсә, укытучы да һәр укучысының дөрес юл сайлавына куана, борчуларын йөрәге аша үткәрә. Яшь буынның акыл эшчәнлеген, иҗади сәләтен үстереп, яңа 

бәйгеләргә рухландырырга тиеш замана укытучысы. 
         Табигатьтән ләззәт, күңел канәгатьләнүе, рухи азык алмыйча, сафлыкка сокланмыйча, матур хисләргә бирелмичә яшәү – үзе бер зур бәхетсезлек.  Чөнки табигать гүзәллеген чит иткән зат кешеләргә битараф, мәрхәмәтсез була. Кеше дә  - табигать җимеше, камил дәрәҗәгә җиткән тиңсез байлыгы.   

         Камиллекнең чиге юк: туктаусыз эзләнү, үз өстеңдә даими эшләү нәтиҗәсендә бик күпкә ирешергә, сер пәрдәсен ачарга мөмкин икәнлеген укучыларыма да җиткерү өчен, һәр туар таңны түземсезләнеп көтеп алам.

Хыял канатлары сынмасын,

Ак өметләр мине яшәтә.

Киләчәккә якты уйлар белән 

Мин ашкынып киләм мәктәпкә.

Минем өчен һәрбер яңа көнем

Укучылар белән башлана.

Кайвакыт авыр йөк иңнәрдә,

Кайчакта сабыйдай шатланам.

Балалар дөньясы – океан.

Ишкәкләр ишкәндә кулларым талмаса.

Бик бәхетле тоям үземне

Балалар күңелен аңласам,

Йөрәкне йөрәккә ялгасам. 

Физикадан интеллектуаль уен.
Атаклы галимнәр.

Уенның максаты - атаклы галимнәр турында мәгълүмат туплау, аларның ачышларына, хезмәтләренә, физика фәненә кызыксыну уяту.

Җиһазлар: һәр өстәлгә сигнал бирү җайланмасы, проектор, экран, ком сәгате.

Уенда 7-11 сыйныф укучыларыннан ике команда төзелә.  Аларга һәр галимне тану өчен 5 төрле җөмлә-этәргеч бирелә, сораулар экранда яктыртыла. Командалар көндәшеннән алда җавап бирергә омтылалар. Беренче мәгълүматтан соң дөрес җавап бирсә, командага 5 балл өстәлә, әгәр икенчесеннән соң белсәләр 4 балл, өченчесеннән соң 3 балл, дүртенчесеннән соң 2 балл һәм соңгысыннан соң 1 балл тиеш була. Әгәр командалар җавап тапмаса, җанатарлар ярдәмгә килә. Ахырдан жюри нәтиҗә ясый.
Бирем № 1

“Фикерләренә каршы ачыш”.

1. Үзенең карьерасын ул Потсдамда хәрби врач буларак башлый, Берлинда Физика-техника институтында президент булып тәмамлый.

2. Ачышлар ясауга карамастан, бу физик, ни гаҗәп, дөньяны танып белү мөмкинлеген кире кагучы фәлсәфәче Кант фикерләрен дәвам иттерүче.

3. Галим иң беренчеләрдән булып, нерв ярсынуларының таралу тизлеген үлчи.
4. Ул тавышны кабул итүнең физик һәм физиологик теориясен эшкәртә, тавышны төп тон һәм обертоннарга бүлә, колак моделен төзи.

5. Аның тарафыннан күзнең аккомодация теориясе эшләнелә, барлык илләрдә врачлар куллана торган күз көзгесе уйлап табыла.

Җ: (Герман Людвиг Фердинанд Гельмгольц)
Бирем № 2

“Бонапарт укытучысы”.
1. Бу франөуз физигы, астрономы һәм математигы хәрби мәктәптә Наполеон Бонапартның беренче укытучыларыннан берсе. Ул бөек яулап алучыга шулкадәрле көчле тәэсир калдырган, Наполеон властька килүгә аны эчке эшләр министры итеп билгеләгән. Дөрес, галимнең яңа урында эше начар барган һәм алты атнадан соң ул яңадан күчерелгән.

2. Тарихта, Наполеонның аллалар турында соравына, галимнең ничек җавап бирүе билгеле. “Кояш системасының килеп чыгышы турындагы теориямә аллалар барлыгы турында гипотезаны кирәксенмим”.

3. 1970 елда Франциянең Үлчәү Палатасы рәисе итеп билгеләнә, исәп системасын тормышк ашыру белән җитәкчелек итә.
4. Галим турында замандашлары “чишеп була торган һәр нәрсәне чишәр өчен, һәр эшне төгәл башкарыр өчен туган ул”  дип язалар. Кайберәүләр аны шул чорның Ньютоны дип атыйлар. Аның үлеме дә Ньютон белән бер үк март аенда, ләкин 100 ел соңрак.

5. 1809 елда тавышның һавада таралу тизлеген исәпләү формуласын чыгара, ә 1821 елда барометрик формуланы чыгарып “һава тыгызлыгының биеклеккә бәйле рәвештә үзгәрү законын дәлилли.
Җ:(Пьер Симон Лаплас)

Бирем № 3

“Иң укымышлы рыцарь»

1. Нәкъ шушы инглиз галиме, үзенең фәнни эшчәнлеге өчен рыцарь титулын алгач, Петр I нең көрәштәше дәрәҗәле хәрби җитәкче Александр Данилович Меншиковка Бөекбритания Королева фәннәр Академиясенә әгъза итеп сайлануы турында хәбәр җибәрә; парадокс шунда ки, Меншиков грамотасыз, белемсез кеше була.
2. 1695 елда ул Бөекбританиянең акча сугу йортын күзәтеп торучы вазифасын башкара, ә дүрт елдан – директоры була; аңа илнең бөтен акчасын сугучы станокны ышанып тапшыралар.
3. Табигать фәннәре белән мавыгулары, дини мавыгулар белән үрелеп бара. Гомере азагында ул Даниил пәйгамбәр турында әсәр яза, Апокалипсиска аңлатма бирә. Ләкин Кояш системасына динне катнаштырмый.

4. Бу физик ике әһәмиятле математика: дифференциаль һәм интеграль исәпләүләр методының авторы.
5. Философ Гегель: дөньяны 3 алма харап иткән: Адәм алмасы, Парис алмасы һәм аның алмасы,-дип шаярткан.

Җ:(Исаак Ньютон)

Бирем № 4

“Математиканы белмәгән диярлек, әмма физик”.

1. Әлеге бөек инглиз физигы өстәмә рәвештә маяк караучы һәм промышленность  товарлары буенча суд эксперты булып эшләргә мәҗүр була.

2. Безнең герой физикага: кыр, катод, анод, электролит төшенчәләрен беренчеләрдән булып кертә.

3. Ул бөек ачыш ясый: электр двигателе моделе ясый.

4. Ул физиканы үзлектән өйрәнүче, математиканы начар белгән. Нәтиҗәдә, Роберт Милликен әйткәнчә, аның ачышларын математик яктан Максвеллга киендерергә туры килә.
5. Электр сыешлыгының үлчәү берәмлеге аның исеме белән бәйле.

Җ: (Майкл Фарадей)

Бирем № 5

“Сәер галим”

1. Бу физик бик начар киенгән, һәрчак зур зонтик белән йөргән һәм бик нык таркау булган.

2. Үзенең таркаулыгы белән дан тоткан. Чыгып киткәндә ишеккә үзенең өйдә юклыгын язып калдырган. Әйләнеп кайткач, язуны укып, кире борылып чыгып китә һәм көне буе  урамда йөри.

3. Ул яшәү дәверендә бик үк билгеле кеше булмый. Ә аның шагыйрь улын кешеләр күбрәк белгәннәр.

4. Ул физикадан тыш математика, ботаника, химия белән шөгыльләнә.
5. Галим электродинамикага нигез салучы, ток зурлыгының үлчәү берәмлеге аның исеме белән бәйләнгән.

(Җ: Андре Мари Ампер)

Бирем № 6

“Беренче ток чыганагын булдыручы”.

1. Бу физик үзенең беренче сүзе 4 яшендә әйтә, ул “юк” дигән сүз була.

2. Ул метан газын ача һәм тикшерә.

3. Ул физик кына түгел, химик, физиолог һәм уйлап табучы. 1815 елдан 1819 елга кадәр Падуан университетының фәлсәфә факультетында директорлык постын биләп тора.
4. Язмыш шаяруымы, әлеге галимнең шәхси әйберләре, барлык приборлары аның истәлегенә оештырылган күргәзмәдә яна. Янгын бинаның электр үткәргечләре төзек булмавы нәтиҗәсендә чыга.
5. Ул төрле металларның контактка кергәндә электрлашуын ачкан һәм алар арасындагы потенциаллар аермасы зурлыгы буенча урнаштырган. Көчәнеш үлчәү берәмлеге галимне һәрчак искә төшереп тора.
Җ: (Алессандро Вольта)

Бирем № 7

“Тәҗрибәләр патшасы”

1. Аны физикада тәҗрибәләр патшасы дип йөртәләр.

2. Немец галиме Кундта укыганда, Кунд шаярып шигырь чыгара:

Көндә аның башына
Егерме фикер килә.
Ярый әле шефның бәхете,
Кулланырга керешкәнче

Яртысын онытып бетерә.

3. Ул үзе уйлаган приборлар өчен детальләрне үз кулы белән ясый, җайланмаларны үзе җыя.
4. Ул яңа физик карашлар тудыручы галимнәрнең беренче рәтендә була.

5. Ул яктылык басымын үлчи.

Җ: (Петр Николаевич Лебедев)
Бирем № 8

“Ходай шаяруы”

1. Ул дөньяга бик зәгыйфь бала булып туа; табиблар аның исән калачагына ышанмыйлар. Ул 37 яшендә каны агуланып үлә.

2. Ул нинди генә эшкә тотынса да, гаҗәеп осталык белән башкарган. Аның галим булып китүен белгәч, токарьлыкка өйрәтүче остазы: “Ни кызганыч, менә дигән токарь буласы иде” – дигән. Аның фәнни җитәкчесе Гельмгольц  аны “ходай шаяруы” дип атый.
3. Максвелл теориясен эксперименталь рәвештә раслап ул электромагнитик  дулкыннарны таба, аларның, кайтарылуын, сынуын, полярлашуын, интерференциясен күзәтә.

4. Шулай булуга карамастан, ул радиодулкыннарны өйрәнү нәтиҗәсез эш буларак, туктатылырга тиеш дип хат яза.
5. Ешлык үлчәү берәмлеге аның исеме белән бәйләнгән.

Җ: ( Генрих Рудольф Герц)

Бирем № 9
1. Ул – Петербург, Болонья, Стокгольм Академияләренең әгъзасы, укымышлы даһи.

2. Ул 1711 елның 19 ноябрендә, Ак диңгез буенда, Төньяк Двина елгасы тамагына урнашкан Денисовка авылында балыкчы гаиләсендә туа.

3. Химияне, физиканы, математиканы, Россия геологиясен өйрәнә. Ул рәссам да, мозаика белән кызыксына, төсле пыяла эшләү юлын таба. 6 м*7 м  үлчәмендә “Полтавская баталия” дигән гүзәл мозаика эшли. “Русның беренче шагыйре” дигән исемне яулап ала.
4. Аның турында атаклы математик Леонард Эйлер болай дип яза: “Аның физика һәм химия буенча язганнары яхшы гына түгел, бәлки артыгы белән яхшы, чөнки ул иң кызыклы, бөтенләй тикшерелмәгән һәм бөек даһилар өчен дә  аңлашылмаган әйберләрне шулкадәр нигезле аңлатып бирә, мин аның сүзләренең дөреслегенә тулысынча ышанам”.

5. 1746 елда немец теленнән физика китабын тәрҗемә итә, шуннан соң Россиядә физика белән шөгыльләнә башлый.

Җ: (Михаил Васильевич Ломоносов)
Бирем № 10

1. Ул 1859 елның 16 мартында Уралда Пермь губернасы Верхотурский өязендәге кечкенә генә бер авылда укытучылар гаиләсендә туа.
2. 1887 елда кояш тотылуын тикшерү өчен Красноярск шәһәренә җибәрелгән экспедициягә катнаша һәм кояш таҗын өйрәнү өчен бик уңайлы прибор уйлап чыгара.

3. Чит илләрдә чыккан бик күп фәнни китапларны рус теленә тәрҗемә итә. Шулай да аның төп эше электр тибрәнешләрен өйрәнүгә, электромагнитик  дулкыннарны табуга, чыбыксыз элемтә булдыруга багышланган.

4. Кронштадтта офицерлар курсларында укытучы Герц тәҗрибәләрен тормышка ашыра.
5. Радионы уйлап табучы.

(Җ: Александр Степанович Попов)

Космонавтика көненә багышлап класстан тыш чара үткәргәндә файдалану өчен материал.
Тугыз планета.
Болыт каплаган күк йөзен,

Карыйм планеталарга.

Планетаның тугызы да

Капланган болытларга.

                 Телескоптан карагач,

                 “А” хәрефе күренә.

                 Болытларга күмелгән

                Җирнең иярчене дә.

Исегезгә төшерегез

Планета исемнәрен,

Түгәрәкләргә тезегез

Кирәкле хәрефләрен.

Планетаара корабль.

Me:kniaHeTHBIH Kopadab

Ilpuayman Hesnaiika
KopabJb MeXIJIaHeTHBIH,
YepTH YEpPTEKHU
B 0GCTAHOBKE CEeKDeTHOH,
Yro6 Buntur u IIMyHTHK
CeKpeT He y3HaJH,
YepTus Ha OTAENBHBIX JIHMCTAX
BCe eTaJH.

A TBI pacCMOTPH
BCE ero 4epTexxu

M TmoNHBIE uepTexx u3 Jerayer
CJIOMKH.
Ero ¢ xopabyieM MeXIJIaHeTHBIM
CpaBHH:
Xsparaer gerajnei?
IoaxonaT oHU?

Bce Hazo 3aMETHTh,

BCe HajJO y4ecCTh,

BBITE MOXKET, HEHYXKHBIE,
JUIIHUE ecTh?

Белмәмеш планетаара

Корабль уйлап тапты.

Дәфтәр битләренә сызып,

Детальләрне таркатты.

          Серне башкалар сизмәсен,

          Ә сез ныклап карагыз.

          Кисәкләрдән планетаара

          Корабльне ясагыз.

Барлык детальләр җитәме?

Бар да туры килгәнме?

Игътибар белән җыегыз?

Юкмы кирәкмәгән

Җир кунаклары.

Җиргә төшеп утырды да 

Тәлинкә салмак кына,

Экипаж баскычтан төште,
Як-якка карап кына.

     Җәйнең иң матур бер көне,

     Кояш елмая күктә.

     Гуманоидлар аптырый

     Бу гаҗәп күренешкә:
Астронавтлардан төшкән

Күләгәләр буталган.

Кем соң ярдәм кулы сузар

Шундый кыен очракта?

     Кайда кемнең күләгәсе?

     Булышыйк без аларга.

     Үз күләгәләрен табыйк

     Җирнең кунакларына.

Галәмгә.

 “Восток”, “Восход”, “Союз” мы ул,

Космодромда  ракета.
 Старт ала космик  корабль.

Оча кайсы йолдызга?

       Скафандр кигән космонавт
       Әзер тора  Айга очарга.

       Тюбикларга салган азыклары

       Җитәрлекме юлга чыгарга?

Конструктор  Королёвның

Эше булмады бушка:

Ясалма  иярченне дә

Чыгарды  орбитага.

      Беренче тапкыр  Гагарин

      Күтәрелде космоска.

      Бүгенге көн батырларын 

      Көтә күптән  Венера.
Куәтлерәк  двигатель 
Кулланып киләчәктә

Башка галактикага

Очачаклар, әлбәттә.

    Йолдызларга омтылса да,

     Һава кирәк кешегә.

    Планеталар ураса да,

    Кайта туган  Җиренә.

Егерме бер сүз адашкан.

Булдыралсаң әгәр дә,

Сүзләрне урнаштыралсаң,

Син очарсың  Галәмгә

